Тема: Тыва хеп. Харылзаалыг кыска чечен чугаа тургузар.
Кол сорулгазы: Уругларнын тыва хеп дугайында билиглерин делгемчидер.
Ооредиглиг ажыл-чорудулгазы: Тыва хеп-тыва кижинин чоргааралы, чылдын уе аайы-биле даарап кедип чораанынын онзагай хевирлери-биле таныштырар.
Сайзырадылгалыг ажыл-чорудулгазы:  Уругларнын чугаа-домаан шулуктер, улегер домактар дузазы-биле сайзырадыр, сос курлавырын байыдар.
Кижизидилгелиг ажыл-чорудулгазы: Бодунун тыва хевин унелеп, анаа чоргаарланып, камныг-хумагалыг болурунга кижизидер.
Методтар болгаш аргалар: Тайылбыр, коргузуг хевирлери, состуг арга, оюн аргазы, деннелге аргазы.
Словарьлыг ажыл: Хоректээш, алгы тон, чучак тон, шыва тон, борт, кадыг идик.
Белеткел ажыл: Шулуктер номчулгазы Р.Ооржак «Тыва хевим», «Кадыг идик», «Торгу», «Чычаа тыва тонум», Н.Куулар «Тон, борт, кур».
Кичээлге херек материалдар: Тыва хептернин хевирлеринин дугайында чуруктар, телевизор, тыва эр, кыс улустун эдилелдери, улегер домактар.
	Кичээлдин чорудуу:
1.Организастыг кезээ:
-Экии, уруглар!
-Экии, башкы.
-Чырын хунум, аяс дээрим,
		Алдын черим кырынга
		Мен – сээн эжин мен, сен – мээн эжим сен,
		Сээн караан коску, мээн карам коску,
		Бис найыралдыг оннуктер бис.
(Бот-боттарынче хулумзуруур.)
-Ам мен силерге шулук чугаалап берейн.
		Торгу тонун кеткеш,
		Дордум курун куржангаш.
		Анаа немей дораан
		Авазы борт кедирген.
		Тыва идии база
		Дыка тааржыр болган.
		Тон, борт, кур, идик-
		Доржунун хептери.
-Чуу дугайында
-Идик-хеп дугайында шулук.
-Шын-дыр, уруглар. Ынчангаш богун тыва хеп дугайында билип алыр бис.  Тыва кижи шаандан тура бодунун национал хеви-тыва тонну, бортту, кадыг идикти кедип чораан.
2.Кол кезээ:
-Ам чуруктарнын дузазы-биле тыва улустун идик-хевин адап корээлинер, уруглар: тон болза чылдын уелери-биле ангы хевирлерлиг болур (негей тон, кышкы тон, шыва тон, бичии уругларнын тону – чучак). Мээн-биле тоннарнын аттарын адап корунерем, уруглар.
- Тываларнын идик-хевинге, эт-севинге хумагалыг  чораанын «Боргу чокта-сузу чок, куру чокта-солгу чок» деп улегер домакка чугаалап чораан. Бо чурукта кандыг хевирлиг борттер бар-дыр,уруглар?
-Тыва борт.
-Борт –кижинин хун буруде кедер хеви боордан ангыда, каастанылганын, албан езузунун, эрге-дужаал ылгавырын коргузеринин, хунду чергенин болгаш сузуглелдин база хеви болур. Тыва борт-тыва чоннун шаг-тоогуден эдилеп чорааны национал хеви,  оон бурунгу культуразынын бир кезии болур. (Башкы чуруктар-биле ажылды чорудар.)
-Тумак-кышкы эр борт.  Довурзак (доорзак)-чайгы борт. Эр-даа,  кыс-даа улус кедер. Кыс  борт-кыс улустун даады кедер боргу. Борттернин оон-даа оске хевирлери бар боор, уруглар.
-Ам, уруглар, сторлдарже олуруптунар. Мурнунарда саазында чуну чуруп коргускен-дир, уруглар?
-Тыва идик.
			Кадыг идик
		Унун каастап угулзалыг
		Угу чылыг,  дуктен буткен,
		Огбелерим сырып даараан
		Ору аастыг кадыг идиим.
		Чашпан, сиген сый-ла баспас,
		Чараш, ытпак, хертеш аайлыг, 
		Ээжен дургаар ыыскыттап каан
		Эдилели быжыг идиим.
-Мээн-биле кады шулуктенер, чаа состерни катаптап чугаалаалынар, уруглар (угулзалыг, сырып даараан, ытпак, ээжээн, ыскытаан).
-Столдарда кижи бурузунде он чок чуруктар бар. Ында болук бурузун кичээнгейлиг кор. Артык чуулду тыпкаш, оннеп ал. Чуге ол чуулду артык деп бодап турар силер?  Тайылбырлап корунерем, уруглар.
(Уруглар тыва хептерни оннеп чуруурлар.
Сула шимчээнкин:
		Оожум- топтуг чоруур дээш,
		Оорга-моюн шылай берди,
		Ол-бо чукче эглип, херлип,
		Олуруп-туруп шимчениил!
		Кичээлге бис тыва борт, тон, идик дээш,
		Кичээнгейлиг билип алдывыс.
		Бирээ, ийи, уш!
		Бичии-даа бол, дыштаныыл.
Салааларга оюн «Салааларым».
		Салааларым саны каш деп,
		Санап тургаш билип аар мен.
		Бир холумда:
		Бирээ ,ийи, уш, дорт, беш.
		Бирээзинде:
		Бирээ, ийи, уш, дорт, беш.
		Олар шупту каттышкаштын
		Он-дур – санап кордувус-даа.
3.Туннел кезээ:
-Бис богун чунун дугайында оорендивис, уруглар?  Кым чугаалаптарыл?
-Тыва хепти адап корунерем, уруглар?  (Борт, тон, кадыг идик.)
-Бичии уругларга тыва тонну чуу деп адаарыл7? (Чучак.)
-Тыва борттерни канчаар ылгап адаарыл?  Тыва борттун эр, кызын, албан-дужаалдын деп ылгап болур.)
-Тыва идиктин бажы чуге ытпак, уруглар? (Чашпан, сиген сый баспазын дээш.)
-Эр-хейлер, уруглар! Силер богун кончуг эки, идекпейлиг ажылдадынар.



		

